
શ્રીલક્ષ્મીનારાયણ ધ્યાનમ્ ।
ક્ષીરામ્ભોનિધિરત્નમણ્ડપમહાસૌવર્ણસિંહાસને   ।
વામાઙ્કે સ્થિતયા પ્રસન્નવદનં શ્રીકાન્તયાઽઽલિઙ્ગિતમ્ ॥
દોર્દણ્ડાઙ્કિતશઙ્ખપઙ્કજગદાચક્રૈરુદારશ્રિયમ્ ।
ત્વાં નિત્યં કલયામિ જન્મવિમુખઃ લક્ષ્મીશ નારાયણ॥
દ્વિભુજાલક્ષ્મી - હેમવર્ણા ।
હરેઃ સમીપે કર્તવ્યા લક્ષ્મીસ્તુ દ્વિભુજા નૃપ ।
દિવ્યરૂપામ્બુજકરા સર્વાભરણભૂષિતા॥
ગજલક્ષ્મી - સ્વર્ણવર્ણા ।
લક્ષ્મીઃ શુક્લામ્બરા દેવી રૂપેણાપ્રતિમા ભુવિ ।
પૃથક્ ચતુર્ભુજા કાર્યા દેવી સિમ્હાસને શુભા॥
સિમ્હાસનેઽસ્યા કર્તવ્યં કમલં ચારુકર્ણિકમ્   ।
અષ્ટપત્રં મહાભાગા કર્ણિકાયાં   સુસંસ્થિતા॥
વિનાયકવદાસીના દેવી કાર્યા ચતુર્ભુજા ।
બૃહન્નાલઙ્કરે કાર્યં તસ્યાશ્ચ કમલં શુભમ્॥
દક્ષિણે યાદવશ્રેષ્ઠં કેયૂરભ્રાન્તસંસ્થિતમ્ ।
વામેઽમૃતઘટઃ કાર્યસ્તદા રાજન્ મનોહરઃ॥
તસ્યાઽન્યૌ ચ કરૌ કાર્યૌ બિલ્વશઙ્ખધરૌ દ્વિજ ।
અવર્જિતકરં   કાર્યં તત્પૃષ્ઠે કુઞ્જરદ્વયમ્॥
દેવાશ્ચ મસ્તકે કાર્યં પદ્મં ચાપિ મનોહરમ્॥
મહાલક્ષ્મી - સ્વર્ણવર્ણા ।
કોલ્લાપુરં વિનાઽન્યત્ર મહાલક્ષ્મીર્યથોચ્યતે ।
લક્ષ્મીવત્ સા સદાકાર્યા સર્વાભરણભૂષિતા॥
દક્ષિણાધઃ કરે પાત્રમૂર્ધ્વં કૌમોદકીં  તદા ।
વામોર્ધ્વે ખેટકઞ્ચૈવ શ્રીબલં તદધઃ કરે॥
બિભ્રતી મસ્તકે પદ્મં પૂજનીયા વિભૂતયે॥
શ્રીદેવી - હેમવર્ણા

॥ વિભિન્નરૂપલક્ષ્મીધ્યાનપ્રકારાઃ॥

પાશાક્ષમાલી કામ્ભોજમણિભિર્યામ્યસૌમ્યયોઃ ।
પદ્માસનસ્થાં કુર્વીથ શ્રિયં ત્રૈલોક્યમાતરમ્॥
ચતુર્ભુજા વીરલક્ષ્મી - સ્વર્ણવર્ણા ।
વીરલક્ષ્મીરિતિ ખ્યાતા વરદાભયહસ્તિની ।
ઊર્ધ્વપદ્મદ્વયકરા તથા પદ્માસને સ્થિતા॥
દ્વિભુજા વીરલક્ષ્મી - હેમવર્ણા ।
દક્ષિણે ત્વભયં બિભ્રદુત્તરે વરદં તથા ।
ઊરૂ પદ્મદલાકારૌ વીરશ્રીમૂર્તિલક્ષણમ્  ॥
અષ્ટભુજા વીરલક્ષ્મી - હેમવર્ણા ।
પાશાઙ્કુશાક્ષસૂત્રવરાભયગદાભદ્રહસ્તા॥
પ્રસન્નલક્ષ્મી - સ્વર્ણવર્ણા ।
વન્દે લક્ષ્મીં  વરશશિમયીં  શુદ્ધજામ્બૂનદાભાં
તેજોરૂપાં કનકવસનાં સર્વભૂષોજ્જ્વલાઙ્ગીમ્  ।
બીજાપૂરં કનકકલશં હેમપદ્મે દધાનાં
આદ્યાં શક્તિં  સકલજનનીં  વિષ્ણુવામાઙ્કસંસ્થામ્॥
મહાલક્ષ્મી - પ્રવાલવર્ણા ।
અક્ષસ્રક્પરશું ગદેષુ કુલિશં  પદ્મં ધનુઃ કુણ્ડિકાં
દણ્ડં શક્તિમસિઞ્ચ ચર્મજલજં ઘણ્ટાં સુરાભાજનમ્ ।
શૂલં પાશસુદર્શને ચ દધતીં  હસ્તૈઃ પ્રવાલપ્રભાં
સેવે સૈરિભમર્દિનીમિહ   મહાલક્ષ્મીં  સરોજસ્થિતામ્॥
શ્રીલક્ષ્મી - કનકવર્ણા ।
અરુણકમલસંસ્થા તદ્રજઃપુઞ્જવર્ણા
કરકમલધૃતેષ્વાભીતિયુગ્મામ્બુજા ચ ।
મણિમકુટવિચિત્રાલઙ્કૃતા કલ્પજાતૈઃ
ભવતુ ભુવનમાતા સન્તતં શ્રીઃ શ્રિયૈ નઃ॥
પદ્મા - પદ્મવર્ણા
પદ્મા પદ્માસનાસીના પદ્માભા પદ્મવાસિની ।
હેમરત્નોજ્જ્વલન્નગ્રકર્ણકુણ્ડલમણ્ડિતા॥

ચન્દ્રબિમ્બામલમુખી કર્ણપૂરાયતેક્ષણા ।
સયૌવના સુરમ્યાઙ્ગી  કુઞ્ચિતભ્રૂઃ  સુવિભ્રમા॥
રક્તોષ્ઠી પીનકણ્ઠા ચ કઞ્ચુકાચ્છાદિતસ્તની ।
શિરસો મણ્ડનં ચક્રં સીમન્તં ચૈવ પદ્મકમ્॥
નાગહસ્તસમૌ બાહુ કેયૂરકટકોજ્જ્વલૌ ।
પઙ્કજં શ્રીફલં વામે દક્ષિણે બિભ્રતી પરા॥
શોભનામ્બરસમ્પન્ના વિપુલશ્રોણિતા તથા ।
મેખલાકટિસૂત્રાઙ્ગા  લક્ષ્મીઃ લક્ષ્મીવિવર્ધની॥
શ્રીલક્ષ્મી (અપરા)
અભયવરદહસ્તાં રત્નસિમ્હાસનસ્થાં
જલજકમલવર્ણાં હેમવર્ણોર્ધ્વહસ્તામ્ ।
કનકમણિવિભૂષામાસ્થિતાં પદ્મપાદાં
સકલભુવનભાગ્યાં ભાવયે વીરલક્ષ્મીમ્॥
વાગીશ્વરી - શ્વેતવર્ણા ।
શ્વેતપદ્માસનારૂઢા શુક્લવર્ણા ચતુર્ભુજા ।
જટામકુટસમ્યુક્તા રત્નકુણ્ડલમણ્ડિતા॥
યજ્ઞોપવીતિની હારમુક્તાભરણભૂષિતા ।
દુકૂલવસના દેવી નેત્રત્રયસમન્વિતા॥
સુદણ્ડં દક્ષિણે હસ્તે વામહસ્તે તુ પુસ્તકમ્ ।
દક્ષિણેઽક્ષમાલાઞ્ચ કુણ્ડિકાં વામહસ્તકે ॥
શત્રુવિધ્વંસિની - નીલવર્ણા ।
શત્રુવિધ્વંસિની રૌદ્રા ત્રિશિરા રક્તલોચના ।
દિગમ્બરા રક્તકેશી રક્તપાણિર્મહોદરી॥
એતૈરાવિષ્કૃતૈર્ઘોરૈઃ શીઘ્રમુચ્ચાટયેદ્દ્વિષઃ ॥
મૃતસઞ્જીવિની - રક્તવર્ણા ।
મૃતસઞ્જીવિનીં  દેવીં  શાન્તરૂપાંશ્ચ બિભ્રતીમ્ ।
પાશાહીન્દ્રાઙ્કુશગદાખડ્ગશૂલવરાભયાન્॥

॥ વિભિન્નરૂપલક્ષ્મીધ્યાનપ્રકારાઃ॥

રક્તામષ્ટભુજાં વન્દે ફુલ્લપદ્માસને શુભે॥
અણિમાદિ અષ્ટસિદ્ધિદેવતા - રક્તવર્ણા ।
અણિમા મહિમા ચૈવ ગરિમા લઘિમા તથા ।
પ્રાપ્તિઃ પ્રાકામ્યમીશિત્વં વશિત્વં ચાષ્ટસિદ્ધયઃ॥
મુક્તિસિદ્ધિઃ સર્વસિદ્ધિઃ દશસિદ્ધય ઈરિતાઃ ।
એતા દેવ્યશ્ચતુર્બાહાઃ જપાકુસુમસન્નિભાઃ॥
ચિન્તામણિં  કપાલઞ્ચ ત્રિશૂલં સિદ્ધકજ્જલમ્ ।
દધાના દયયાપૂર્ણા યોગિભિશ્ચ નિષેવિતા॥
મહાલક્ષ્મીસહિત અષ્ટમાતૃકાઃ - રક્તવર્ણાઃ ।
બ્રાહ્મી માહેશ્વરી ચૈવ કૌમારી વૈષ્ણવી તથા ।
વારાહી ચૈવ માહેન્દ્રી ચામુણ્ડા ચૈવ સપ્તમા॥
મહાલક્ષ્મીરષ્ટમા ચ દ્વિભુજા શોણવિગ્રહાઃ ।
કપાલમુત્પલં ચૈવ બિભ્રાણા રક્તવાસસઃ॥
અથવાન્યપ્રકારેણ કેચિત્તાન્ યં પ્રચક્ષતે ।
બ્રહ્માદિસદૃશાકારાઃ બ્રહ્માદિસદૃશાયુતાઃ॥
બ્રહ્માદીનાં પરં ચિહ્નં ધારયન્ત્યઃ પ્રકીર્તિતાઃ  ॥
સર્વમઙ્ગલા  - કનકવર્ણા ।
શઙ્ખં ચક્રઞ્ચ ચાપં સૃણિમપિ સુમહાખેટખડ્ગૌ સુચાપં
બાણં કહ્લારપુષ્પં તદનુકરગતં માતુલઙ્ગં  દધાનામ્ ।
ઉદ્યદ્બાલાર્કવર્ણાં ત્રિભુવનવિજયાં પઞ્ચવક્ત્રાં ત્રિનેત્રાં
દેવીં  પીતામ્બરાઢ્યાં કુચભરનમિતાં સન્તતં ભાવયામિ॥
હેમાભાં કરુણાભિપૂર્ણનયનાં માણિક્યભૂષોજ્જ્વલાં
દ્વાત્રિંશદ્દલષોડશાષ્ટદલયુક્   પદ્મસ્થિતાં સુસ્મિતામ્॥
ભક્તાનાં વરદાં વરં ચ દધતીં  વામેન હસ્તેન તત્
દક્ષેણાભયમાતુલઙ્ગસુફલં  શ્રીમઙ્ગલાં  ભાવયે॥
જ્વાલામાલિનિ - કનકવર્ણા
કલ્પાન્તાગ્નિસમપ્રભાં સ્મિતમુખૈઃ ષડ્ભિર્ભુજદ્વાદશૈઃ

યુક્તાં પાશકખેટકઞ્ચ સુશરં શૂલં વરં વામકે ।
દક્ષેત્વઙ્કુશખડ્ગશક્તિસુશરં ચાપાભયે બિભ્રતીં
જ્વાલામાલિનિ સઞ્ચિતાં મણિમયીભૂષાન્વિતામાશ્રયે॥
મિત્રા - રક્તવર્ણા
બાલાર્કકાન્તિ ચ શિલાં જિતવક્ત્રશોભાં
પાશાઙ્કુશૌ ચ વરમપ્યભયં દધાનામ્ ।
ચિત્રાંશુકાં ચ નવરત્ન વિભૂષિતાઙ્ગીં 
ચિત્રામ્બિકાં ત્રિનયનાં હૃદિ ભાવયામિ॥
ગાયત્રી - રક્તવર્ણા
દેવીં  પૂર્વાહ્નસંધ્યાયાં ગાયત્રીં  વહ્નિરૂપિણીમ્ ।
કુમારીં  રક્તવસ્ત્રાઙ્ગીં   રક્તસ્રગનુલેપનામ્॥
ચતુર્ભુજાં ચતુર્વક્ત્રાં વરદાં ચાષ્ટલોચનામ્ ।
પદ્માક્ષમાલાવલયાં બિભ્રતીં  દક્ષિણે કરે॥
વામે કમણ્ડલું પાણૌ સ્રુવં સવ્યેતરે કરે ।
અભયં વામહસ્તે ચ પદ્મપીઠે પ્રતિષ્ઠિતામ્॥
ઋગ્વેદરૂપિણીં પ્રાતસ્સવનાં હંસવાહનામ્ ।
રસાયનાઞ્ચ પ્રહતીં  ગાર્હપત્યે પ્રતિષ્ઠિતામ્॥
સાવિત્રી - શુક્લવર્ણા (મધ્યાહ્નમ્)
દેવીં  મધ્યાહ્નસન્ધ્યાયાં સાવિત્રીં  રુદ્રરૂપિણીમ્ ।
યુવતીં  શ્વેતવસ્ત્રાખ્યાં શુક્લસ્રગનુલેપનામ્॥
ચતુર્ભુજાં ચતુર્વક્ત્રાં વરદાં દ્વાદશેક્ષણામ્ ।
રુદ્રાક્ષમાલાવલયાં બિભ્રતીં  દક્ષિણે કરે॥
વામે કરેઽભયં દેવીં  તથૈવાર્કેન્દુધારિણીમ્ ।
સ્વર્ણપીઠે સ્થિતાં સૌમ્યે યજુર્વેદસ્વરૂપિણીમ્॥
માધ્યન્દિનાખ્યસવને સતાં ગોવૃષવાહનામ્ ।
દક્ષિણાગ્નિસ્વરૂપાં તાં ધ્યાયેન્નિત્યં વિશુદ્ધધીઃ॥
સરસ્વતી - શ્યામવર્ણા (સાયઙ્કાલં)
સરસ્વતીં  તુ સાયાહ્ને સન્ધ્યાયાં વિષ્ણુરૂપિણીમ્ ।

॥ વિભિન્નરૂપલક્ષ્મીધ્યાનપ્રકારાઃ॥

સ્થવિરેન્દીવરશ્યામાં નીલકુઞ્ચિતમૂર્ધજામ્ ॥
ચતુર્ભુજાં ચૈકવક્ત્રાં પદ્મપત્રાયતેક્ષણામ્ ।
શઙ્ખં ચક્રં ગદાઞ્ચૈવ તથૈવાભયદં પુનઃ॥
પીતામ્બરં દધાનાઞ્ચ દિવ્યસ્રગનુલેપનામ્ ।
તૃતીયસવનાખ્યાઞ્ચ ધ્યાયેદ્વૈ વિષ્ણુરૂપિણીમ્॥
નીલપીઠે સ્થિતાં સૌમ્યે સામવેદસ્વરૂપિણીમ્ ।
વરદાં ગરુડારૂઢાં આહવનીયે વ્યવસ્થિતામ્॥
વશ્યમુખી - રક્તવર્ણા
સન્ધાય સુમનોબાણં કર્ષન્તીમૈક્ષવં ધનુઃ ।
જગજ્જૈત્રીં  જપાસક્તાં દેવીં  વશ્યમુખીં  ભજે ॥
સપ્તમાતૃકાસુ -

બ્રાહ્મી - પીતવર્ણા
તત્ર બ્રાહ્મી ચતુર્વક્ત્રા ષડ્ભુજા હંસસંસ્થિતા ।
પિઙ્ગાભા  ભૂષણોપેતા મૃગચર્મોત્તરીયકા॥
વરં સૂત્રં સ્રુવં ધત્તે દક્ષબાહૂત્તરે ક્રમાત્ ।
વામે તુ પુસ્તકં કુણ્ડીં  બિભ્રતી ચાભયઙ્કરમ્॥
માહેશ્વરી - શ્વેતવર્ણા
માહેશ્વરી વૃષારૂઢા પઞ્ચવક્ત્રા ત્રિલોચના ।
શ્વેતવર્ણા દશભુજા ચન્દ્રરેખાવિભૂષિતા॥
ખડ્ગં વજ્રં ત્રિશૂલઞ્ચ પરશું ચાભયં વરમ્ ।
પાશં ઘણ્ટાં તથા નાગમઙ્કુશં બિભ્રતી કરૈઃ॥
કૌમારી - પાટલવર્ણા
ષડાનના તુ કૌમારી પાટલાભા સુશીલકા ।
રવિબાહુર્મયૂરસ્થા વરદા શક્તિધારિણી॥
પતાકાં બિભ્રતી દણ્ડં પાત્રં બાણઞ્ચ દક્ષિણે ।
વામે ચાપમથો ઘણ્ટાં કમલં કુક્કુટં તથા॥
પરશું બિભ્રતી ચૈવ દધતસ્ત્વભયાન્વિતા॥

વૈષ્ણવી - નીલવર્ણા
વૈષ્ણવી તાર્ક્ષ્યકા શ્યામા ષડ્ભુજા વનમાલિની ।
વરદા ગદિની દક્ષે બિભ્રતી ચ કરેઽમ્બુજમ્॥
શઙ્ખચક્રાભયાન્વામે સા ચેયં વિલસદ્ભુજા॥
વારાહી - કૃષ્ણવર્ણા
કૃષ્ણવર્ણા તુ વારાહી મહિષસ્થા મહોદરી ।
વરદા દણ્ડિની ખડ્ગં બિભ્રતી દક્ષિણે કરે॥
ખેટપાત્રાભયાન્વામે સૂકરાસ્યા લસદ્ભુજા॥
ઐન્દ્રી - કનકવર્ણા
ઐન્દ્રી સહસ્રદૃક્ સૌમ્યા હેમાભા ગજસસસ્થિતા ।
વરદા સૂત્રિણી વજ્રં બિભ્રત્યૂર્ધ્વં તુ દક્ષિણે॥
વામે તુ કમલં પાત્રં હ્યભયં તદધઃ કરે॥
ચામુણ્ડા - કૃષ્ણવર્ણા
ચામુણ્ડા પ્રેતકા કૃષ્ણા વિકૃતા ચાહિભૂષણા ।
દંષ્ટ્રાલા  ક્ષીણદેહા ચ કર્તાક્ષી કામરૂપિણી॥
દિગ્બાહુઃ  ક્ષૌમકુક્ષી ચ મુસલં ચક્રચામરે ।
અઙ્કુશં બિભ્રતી ખડ્ગં દક્ષિણે ચાથ વામકે ॥
ખેટં પાશં ધનુર્દણ્ડં કુઠારં ચાપિ બિભ્રતી॥
સિદ્ધિદાયિની - શ્વેતવર્ણા
સિદ્ધગન્ધર્વયક્ષાદ્યૈરસુરૈરમરૈરપિ ।
સેવ્યમાના સદા ભૂયાત્સિદ્ધિદા સિદ્ધિદાયિની॥
અપરાજિતા - નીલવર્ણા
નીલોત્પલનિભાં દેવીં  નિદ્રામુદ્રિતલોચનામ્ ।
નીલકુઞ્જિતકેશાગ્નાં નિમ્નનાભીવલિત્રયામ્॥
વરાભયકરામ્ભોજાં પ્રણતાર્તિવિનાશિનીમ્   ।
પીતામ્બરવરોપેતાં ભૂષણસ્રગ્વિભૂષિતામ્॥
વરશક્ત્યાકૃતિં   સૌમ્યાં પરસૈન્યપ્રભઞ્જનીમ્ ।

॥ વિભિન્નરૂપલક્ષ્મીધ્યાનપ્રકારાઃ॥

શઙ્ખચક્રગદાઽભીતિરમ્યહસ્તાં ત્રિલોચનામ્॥
સર્વકામપ્રદાં દેવીં  ધ્યાયેત્તામપરાજિતામ્॥
તુલસી - શ્યામવર્ણા
ધ્યાયેચ્ચ તુલસીં  દેવીં  શ્યામાં કમલલોચનામ્ ।
પ્રસન્નાં પદ્મકલ્હાર વરાભય ચતુર્ભુજામ્॥
કિરીટહારકેયૂરકુણ્ડલાદિવિભૂષિતામ્ ।
ધવલાંશુકસભ્યુક્તાં પદ્માસનનિષેદુષીમ્॥
ભૂદેવી - સ્વર્ણવર્ણા
સ્વર્ગવર્ણા દ્વિહસ્તા ચ દક્ષિણેનાભયપ્રદા ।
દાડિમીફલસમ્યુક્તા વામે કલ્પતરોરધઃ॥
વામપાદેન સંસ્પૃષ્ટનિધિકુમ્ભાધરા તથા ।
સર્વાલઙ્કારભૂષાઢ્યા ધ્યેયા સર્વફલપ્રદા॥
નીલાદેવી - શ્યામવર્ણા
નીલોત્પલઘનશ્યામા નીલવસ્ત્રવિભૂષિતા ।
ચતુર્ભુજા સુખાસીના વરાભયકરાન્વિતા॥
ઇતરાભ્યાં તુ હસ્તાભ્યાં કુમુદદ્વયધારિણી ।
સર્વાભરણસમ્યુક્તા નીલાદેવી સમીરિતા॥
અશ્વારૂઢા રાજલક્ષ્મી - હિરણ્યવર્ણા
ચતુરઙ્ગબલોપેતાં  ધનધાન્યસુખેશ્વરીમ્ ।
અશ્વારૂઢામહં વન્દે રાજલક્ષ્મીં  હિરણ્મયીમ્॥
ઇતિ વિભિન્નરૂપલક્ષ્મીધ્યાનપ્રકારાઃ સમ્પૂર્ણાઃ ।

